Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 8fed Chwefror, 2011

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, S. Roberts, J. Edwards,  K. Williams, G. Davies, I. Roberts,

J. Humphreys, Dr. M. Edwards, A. ab Iorwerth, G. Murray, A. Gruffydd, R. D. Prichard,  B. O. R. Jones, D. I. Jones, R. Williams, R. Elwyn Thomas

Ymddiheuriadau:
Dim
Adroddiad y Cadeirydd

· Atgoffa o ddyddiad Cyfarfod Arbennig i drafod Adroddiad Drafft ARUP sef, 14eg Chwefror 2011, am 7.00 y.h yn Y Ganolfan; bwysig bod Cyngor Tref yn ei drafod ac yn anfon eu sylwadau.  Er gwybodaeth, dyddiad cau ar gyfer anfon sylwadau ar yr Adroddiad yw 23ain Chwefror 2011, sydd cyn cyfarfod llawn nesaf o’r Cyngor Tref.
· Gwahoddiad gan Reilffordd Ffestiniog i aelodau’r Cyngor Tref gael teithio ar y trên at Hafod y Llyn ar y 16eg Chwefror 2010; os dymuno mynd ar y daith rhoi enwau i’r Clerc.

· Atgoffa o ddyddiad Pwyllgor Wefan sef, nos Fawrth, 15fed Chwefror 2011, am 7.00y.h. yn Y Ganolfan.
COFNODION Y CYFARFOD DIWETHAF - CADARNHAU CYWIRDEB

262.
Cofnodion Cyfarfod Mis Ionawr 2011
PENDERFYNWYD  derbyn y cofnodion fel y rhai cywir gyda’r cywirdeb canlynol:

256.
Llywodraeth Cynulliad Cymru : Gorsaf Drenau Ffestiniog – 

PENDERFYNWYD ysgrifennu at Lywodraeth y Cynulliad i holi: (a) a ydynt wedi rhoi caniatâd cynllunio i’r Rheilffordd Ffestiniog adeiladu ac ymestyn yr orsaf ar eu tir hwy?  

263.
Cadarnhau cywirdeb cofnodion 25ain Ionawr, 2011 : Pwyllgor Eiddo 

PENDERFYNWYD  derbyn y cofnodion fel y rhai cywir.
264.
Cadarnhau cywirdeb cofnodion 25ain Ionawr, 2011 : Pwyllgor Cyllid

PENDERFYNWYD  derbyn y cofnodion fel y rhai cywir.
MATERION YN CODI O GOFNODION Y PWYLLGOR EIDDO

265.
Cae Chwarae Bodawen – er gwybodaeth, Cynghorydd G. Davies wedi gorfod archebu clo pwrpasol ar gyfer y gât.

MATERION YN CODI O GOFNODION Y PWYLLGOR CYLLID

Ni chodwyd unrhyw fater o’r Pwyllgor Cyllid.

266.
ADRODDIAD O’R PWYLLGOR BYRDDAU ARDDANGOS 

Cynghorydd R. Williams wedi cyfarfod gyda swyddogion Cyngor Gwynedd ac wedi ymweld â’r safleoedd lle bwriedir gosod y byrddau arddangos.  Roedd ymateb y swyddogion yn ffafriol ac roeddynt yn cytuno gyda’r lleoliadau.  Angen ymgeisio am grant a symud ymlaen gyda dewis darparwyr.
CYNGHORWYR I DDATGAN DIDDORDEB

267.
Cyfraniadau Ariannol - Cynghorwyr isod yn datgan diddordeb yng ngheisiadau Cyfraniad Ariannol:

Yr Wylan – Cynghorydd A. ab Iorwerth

Clwb Snwcer Tremadog – Cynghorwyr S. Griffiths, S. Roberts, R. D. Prichard, A. Gruffydd, R. Elwyn Thomas
Ysgol Y Gorlan – Cynghorwyr S. Griffiths, J. Edwards, A. Gruffydd, Dr. J. M. Edwards

Pasiant Port 2011 – Cynghorwyr S. Roberts, J. Edwards

Cronfa Bws Mini Hafod y Gest – Cynghorwyr S. Griffiths, R. D. Prichard

Y Ganolfan – Cynghorwyr G. Murray, I. Roberts, J. Edwards

Grŵp Mynediad Dwyfor – Cynghorydd A. ab Iorwerth
Cynghorwyr S. Griffiths ac A. ab Iorwerth yn datgan diddordeb yng nghais cynllunio C10D/0479/44/LL- Llain 11, Tan-y-Foel, Borth-y-Gest.

Cynghorydd G. Murray yn datgan diddordeb yng nghais cynllunio C11/0015/44/AM – Tir yn Ystâd Ddiwydiannol Penamser, Porthmadog.

MATERION I’W DWYN GERBRON
268.
Hafod y Gest – tynnwyd sylw at erthygl yn y Wasg a oedd yn sôn bod Pwyllgor Gofal, Gyngor Gwynedd wedi penderfynu cau Hafod y Gest.  Mynegwyd cryn siom yn niffyg Cyngor Gwynedd i ymgynghori gydag aelodau etholedig yr ardal, trigolion a staff  Hafod y Gest ynglŷn â dyfodol y Cartref.  Cynhaliwyd cyfarfod Fforwm Ardal Port y llynedd i drafod materion yn ymwneud â dyfodol Cartrefi’r Henoed a thrigolion hŷn yr ardal. Penderfynwyd yr adeg hynny i gynnal arolwg ac anfonwyd 800 holiaduron at wahanol fudiadau; 183 o holiaduron wedi eu llenwi a ddychwelwyd. 
PENDERFYNWYD ysgrifennu at Gyngor Gwynedd gyda chais bod Cyngor Tref Porthmadog yn derbyn gwybodaeth gyflawn a manwl am ddyfodol Hafod y Gest yn hytrach na darllen amdano yn y Wasg, ac i holi beth yn union sydd yn mynd ymlaen.

269.
Lifft Ysbyty Alltwen – wedi derbyn gwybodaeth bod y lifft yn cael ei drwsio yr wythnos nesaf.  Pe bai’r gwaith heb ei gwblhau i gynnwys yn Rhaglen mis Mawrth.
270.
Ysbyty Alltwen – cafwyd adroddiad gan y Cynghorydd Dr. J. M. Edwards ar gyfarfod rhwng cynrychiolwyr Bwrdd Iechyd Betsi Cadwaladr, Meddygon Teulu a staff nyrsio Ysbyty Alltwen.  Roedd yr aelodau’n unfrydol yn cefnogi ac yn croesawu bwriad y Bwrdd Iechyd i gynnal cyfarfodydd yn rheolaidd er galluogi Meddygon Teulu a’r staff nyrsio i gael y cyfle i leisio eu barn.  Deallwyd bod sefyllfa staff nyrsio yn achosi cryn bryderon a bod y broblem o niferoedd gwelyau gwag yn parhau.  

PENDERFYNWYD anfon llythyr at Mrs. Mary Burrows, Prif Weithredwr, Bwrdd Iechyd Betsi Cadwaladr, yn datgan bod y Cyngor Tref yn croesawu’r bwriad i gynnal cyfarfodydd yn rheolaidd ond yn siomedig bod Ysbyty Alltwen ddim yn cyrraedd ei llawn botensial.

271.
Pwll Nofio : Ganolfan Hamdden Glaslyn – tynnwyd sylw bod y Pwll Nofio wedi cau eto oherwydd bod teils yn rhydd.
PENDERFYNWYD aros nes derbyn gwybodaeth bendant ynglŷn â pha bryd bydd y pwll nofio ar agor i’r cyhoedd.

272.
Goleuadau Nadolig – nodwyd bod y Siambr Fasnach a Ffrindiau Port yn cyfarfod yn o fuan a chytunodd y Cadeirydd i adrodd yn ôl wedi’r cyfarfod.
273.
Arosfa Bws – tynnwyd sylw at gyfarfod safle, yn 2007,  cyd rhwng cynrychiolwyr Cyngor Tref a swyddogion Cyngor Gwynedd i drafod codi lefel cyrbau arosfeydd bws ger Awstralia a’r Parc.  Nodwyd ei bod yn anodd i bobl gydag anableddau ddod oddi ar neu fynd ar fysiau oherwydd bod y cyrbau yn rhy isel.  Nid oes dim wedi digwydd er derbyn ymateb gan Uwch Swyddog Cludiant Cyhoedd yn 2007 yn datgan y byddai yn cysylltu wedi sicrhau bod arian ar gael i gwblhau’r gwaith.
PENDERFYNWYD ysgrifennu at Gyngor Gwynedd yn holi a ydynt mewn sefyllfa yn awr i symud ymlaen gyda chodi cyrbau palmentydd safleoedd bws ger yr Awstralia a’r Parc. 

274.
Bolardiau yn Stryd Heol Madog – cyfeiriwyd at gyfarfod safle’r llynedd, a llythyr derbyniwyd blwyddyn yn ôl yn cytuno i dynnu dau folard yn ystod y flwyddyn ariannol 2010/11.  Nid yw hyn wedi digwydd.
PENDERFYNWYD ysgrifennu at Gyngor Gwynedd yn tynnu sylw at eu llythyr yn cytuno i dynnu dau folard a holi pa bryd byddent yn gwneud y gwaith.
275.
Arwyddion Ffordd Pwllgoleulas – cynhaliwyd cyfarfod safle’r llynedd gyda Mr. Ian Bradfield, Llywodraeth y Cynulliad, i drafod lleoliad delfrydol ar gyfer gosod yr arwyddion.  Nid yw’r arwyddion byth mewn lle.
PENDERFYNWYD ysgrifennu at Mr. Ian Bradfield, Llywodraeth y Cynulliad, yn holi pa bryd bydd y gwaith yn debygol o gael ei wneud.

276.
Grŵp Mynediad Dwyfor : Adroddiad – cafwyd adroddiad gan y Cynghorydd A. ab Iorwerth ar faterion trafodwyd yng nghyfarfod diweddaraf Grŵp Mynediad Dwyfor a oedd yn achosi pryder i’r aelodau. 
277.
Corff Llywodraethu Ysgol Eifion Wyn : Enwebu Cynrychiolydd – yn dilyn ymddiswyddiad y Cynghorydd G. Murray,  enwebwyd y Cynghorydd R. Williams i gynrychioli’r Cyngor Tref ar Gorff Llywodraethu Ysgol Eifion Wyn.  Diolchwyd i’r Cynghorydd G. Murray am ei flynyddoedd o wasanaeth yn cynrychioli’r Cyngor Tref ar Gorff Llywodraethu Ysgol Eifion Wyn.
MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Lifft Ysbyty Alltwen – Cynghorydd S. Griffiths
· Ffordd Morfa Bychan at Gyfeiriad Y Traeth – Cynghorydd R. D. Prichard
· Wardeiniaid Cŵn a Biniau Baw Cŵn - Cyfarfod mis Ionawr : Pwyntiau Codwyd – Cynghorydd A. Gruffydd
278. 
Gohebiaeth : Rhestr Aros am Ateb – oherwydd bod rhestr gohebiaeth ddim ar y Rhaglen ni chaiff eu trafod.  Nodwyd bod nifer o lythyrau ar y rhestr ac awgrymwyd bod y Clerc yn anfon llythyrau atgoffa at bob derbynnydd ar y rhestr hyd at fis Rhagfyr; ac amgáu copi o’r llythyr gwreiddiol.
PENDERFYNWYD (i) cynnwys Gohebiaeth : Rhestr Aros am Ateb ar bob Rhaglen cyfarfod lawn o’r Cyngor Tref; a (ii) anfon llythyrau atgoffa at bob derbynnydd hyd at fis Rhagfyr ac amgáu copi o’r llythyr gwreiddiol.
GOHEBIAETH

279.
Cyngor Gwynedd, Gwasanaeth Cynnal Priffyrdd a Bwrdeistrefol : Rhaglen Waith Mis Chwefror 2011.

PENDERFYNWYD derbyn y wybodaeth.

280
Cyngor Gwynedd, Adran Strategol a Gwella : Tai Fforddiadwy

PENDERFYNWYD derbyn y wybodaeth.

280.
Cyngor Gwynedd, Pennaeth Adran Rheoleiddio : Ceisiadau Cynllunio – nodwyd o lythyr Mr. Aled Davies, bydd angen cyfeirio at geisiadau cynllunio penodol er galluogi iddo ymateb i bryderon y Cyngor Tref.  
281.
Cyngor Gwynedd, Adran Rheoleiddio : Cyflwr Ship & Castle, Porthmadog – er gwybodaeth, mae Mr. Phill Jones, Swyddog Gorfodaeth Gwastraff a Strydoedd Dwyfor/Meirionydd, Cyngor Gwynedd, mewn cysylltiad â’r asiant.
282.
Cyngor Gwynedd, Adran Rheoleiddio : Harbwr, Porthmadog – deallwyd mai’r cerrig glas sydd wedi eu torri ac awgrymwyd trefnu cyfarfod safle gyda’r Swyddog Cynllunio, Cyngor Gwynedd.  
PENDERFYNWYD trefnu cyfarfod gyda’r Swyddog Cynllunio wedi i’r Cynghorydd G. Davies ymweld â’r safle.
283.
Cyngor Gwynedd, Adran Rheoleiddio : Croesfan Pont Britannia, Porthmadog

PENDERFYNWYD derbyn y wybodaeth.

284.
Cyngor Gwynedd, Gwasanaeth Gwaith Priffyrdd : Cambrian House, Cambrian Terrace, Porthmadog – cytunodd y Cynghorydd R. Williams i gyfarfod gyda Mr. C. Worth, Rheolwr Gwasanaethau Goleuo.
PENDERFYNWYD gwahodd Mr. C. Worth i gyfarfod safle gyda’r Cynghorydd R. Williams.

285.
Cyngor Gwynedd, Gwasanaeth Cyfreithiol : Cob Crwn – Creu Llwybr Trwy Gytundeb – cefnogwyd bwriad Cyngor Gwynedd i greu llwybr cyhoeddus.  Er hynny, cwestiynwyd pwy fyddai’n gyfrifol am y gost o gynnal a chadw’r llwybr. 

PENDERFYNWYD ysgrifennu at Gyngor Gwynedd i’w hysbysu o gefnogaeth y Cyngor Tref ac i holi pwy fydd yn gyfrifol am y gost o gynnal a chadw’r llwybr.

286.
Cyngor Gwynedd, Ymgynghoriaeth Gwynedd : A487 Tremadog i Benmorfa – Cyswllt Beicio a Cherdded – awgrymwyd cefnogi’r bwriad i wella arwynebedd y llwybr cyhoeddus o Ysgol Y Gorlan at Ysbyty Alltwen a gwella draenio.
PENDERFYNWYD anfon llythyr o gefnogaeth i’r opsiynau canlynol: (i) arwyneb Ysgol y Gorlan i Ysbyty Alltwen â thar macadam, a (ii) gwella draenio mewn lleoliadau penodol.

286.
Balfour Beatty Jones Bros : Ffordd Osgoi A487, Porthmadog, Tremadog a Minffordd – Y Dora, Cob Crwn, Porthmadog

PENDERFYNWYD derbyn y wybodaeth.

287
Bwrdd Iechyd Betsi Cadwaladr : Cau Ward Hafan, Ysbyty Bryn Beryl

PENDERFYNWYD derbyn y wybodaeth.

288.
Cyngor Gwynedd, Adran Rheoleiddio : Cytundeb ar gyfer Gwasanaethau Difa Pla

PENDERFYNWYD derbyn ac arwyddo’r Cytundeb ar gyfer Gwasanaethau Difa Pla.

289.
Llywodraeth y Cynulliad : Gwariant Adran 137 – Y Terfyn ar gyfer 2011-12

PENDERFYNWYD derbyn y wybodaeth.

290.
Llywodraeth y Cynulliad : Arolwg Cynghorau Cymuned a Thref 2010

PENDERFYNWYD derbyn y wybodaeth.

291.
Mantell Gwynedd : Rhestr o Gyrff Gwirfoddol

PENDERFYNWYD cwblhau’r holiadur.

292.
Un Llais Cymru : Garddwest Palas Buckingham – dydd Mawrth, 12fed Gorffennaf 2011

PENDERFYNWYD ei adael ar y bwrdd.
293.
Dr. E. Thomas Lane : Prosiect Breuddwydion Bro – diolchwyd i’r  Cynghorydd A. ab Iorwerth am gwblhau’r ffurflenni.

294.
Un Llais Cymru : Y Comisiwn Etholiadol

PENDERFYNWYD derbyn y wybodaeth.

295.
Heddlu Gogledd Cymru : Newyddion Diweddaraf

PENDERFYNWYD derbyn y wybodaeth.

296.
Mike Harriman : Stakeholder Reference Group Meeting – 17 Ionawr 2011 – awgrymwyd gofyn iddynt weithredu yn yr un modd â’r Bwrdd Iechyd Betsi Cadwaladr fel bod Ysbyty Alltwen yn cael ei defnyddio i’w llawn botensial.
PENDERFYNWYD ysgrifennu at Mike Harriman gyda chais eu bod yn gweithredu fel bod Ysbyty Alltwen yn cael ei defnyddio i’w llawn botensial.
297.
Un Llais Cymru : Dilyn y Fflam (copi dogfennau ar gael yn y cyfarfod)

PENDERFYNWYD derbyn y wybodaeth.

298.
Y Lleng Prydeinig Brenhinol : Penwythnos y Parti Pabi Mawrth (llyfryn ar gael yn y cyfarfod)-
PENDERFYNWYD trosglwyddo’r wybodaeth i Gangen Leol o’r Lleng Prydeinig.

MATERION ARIANNOL

Ceisiadau Ariannol
299.
PENDERFYNWYD cyfrannu’n ariannol tuag at y mudiadau isod:

‘Yr Wylan’ – Papur Bro   -  £500

Blodau’r Dref Tremadog   -   £300

Clwb Snwcer Tremadog   -   £300

Neuadd Goffa Tremadog   -   £1800

Pasiant Port 2011   -  £1000 

Cronfa Bws Mini Hafod y Gest  -  £300

Clwb Chwaraeon Madog   -   £1000

Clwb Pêl Droed Porthmadog   -   £1000

Grŵp Mynediad Dwyfor  -  £50

Cymdeithas Amaethyddol Frenhinol Cymru Cyf.  -  £50 

Eisteddfod Genedlaethol Cymru : Wrecsam a’r Fro 2011  -   £200

Y Ganolfan   -   £10,000 
300.
Cais Siambr Fasnach –  PENDERFYNWYD anfon llythyr yn egluro bod eu cais wedi ei wrthod oherwydd nid oeddynt wedi anfon mantolen; ac iddynt gyflwyno cais am gyfraniad y flwyddyn nesaf.
301.
Cais Y Ganolfan –  mae Cyngor Gwynedd wedi bod yn rhoi grant yn flynyddol tuag at gostau’r cynnal a chadw’r Ganolfan, sef £8000, ond eleni maent wedi gwrthod cyfrannu.  Nodwyd mai hwn yw’r unig gyfraniad gan Gyngor Gwynedd ac y bydd yn golled enfawr. Tynnwyd sylw at golledion wnaed yn flynyddol gan Neuadd Dwyfor, Pwllheli, ac i Gyngor Gwynedd barhau i gyfrannu tuag at gostau’r Neuadd.  
PENDERFYNWYD ysgrifennu at Gyngor Gwynedd gyda chais iddynt ail ystyried ac i barhau, fel yn y gorffennol,  i roi grant i’r Ganolfan.  Hefyd, i ofyn am gopi o fantolen Neuadd Dwyfor, Pwllheli

Biliau i’w talu

Pat Williams - Cyflog mis Ionawr   = £351.91
) _ Cyfanswm              

Incwm a Thollau EM : Treth Incwm = £88.00
)     £439.91

Pat Williams - Stampiau =  £15.48

Pat Williams - Rhent Llinell Ffôn = £12.04

G. L. Jones Playgrounds – Cae Chwarae Bodawen : gwaith yn dilyn Archwiliad Blynyddol  = £235

Gareth Griffiths (Trydanwr) Cyf. – Gosod goleuadau Nadolig ar y coed = £516

Scottish Power – Bil Trydan = £20.56

B2 – Arlliw-wyr i’r llungopïwr = £338

302.
PENDERFYNWYD talu’r biliau uchod.

CEISIADAU CYNLLUNIO

PENDERFYNWYD gwneud y sylwadau canlynol i’r ceisiadau cynllunio a ddaeth i law 

303.
C10D/0479/44/LL  - Cais diwygiedig i adeiladu tŷ annedd deulawr – newidiadau i’r dyluniad : Llain 11, Tan-y-Foel, Borth-y-Gest.

Dim gwrthwynebiad i’r cais yma, ond ddim i dorri coed oddi fewn tiriogaeth y perchennog.

304.
C11/0015/44/AM – Creu 5 uned manwerthu di-fwyd(A1) ac uned bwyd a diod (A3) yn cynnwys uned byw rheolwr ynghyd â darpariaeth parcio a gwasanaethau : Tir yn Ystâd Ddiwydiannol Penamser, Porthmadog.

Dim gwrthwynebiad i’r cais yma.

305.
C11/0064/44/LL – Estyniad deulawr i ochr tŷ annedd ac ail-leoli modurdy : 47 Maes Gerddi, Porthmadog.

Dim gwrthwynebiad i’r cais yma.

